
“Azərbaycan Respublikasında keçirilən seçkilərdə (referendumda) 
namizədin, siyasi partiyaların, siyasi partiyalar bloklarının və 

referendum üzrə təşviqat qruplarının səlahiyyətli nümayəndələrinin 
statusu haqqında Təlimat”a dəyişikliklər edilməsinə dair  

Mərkəzi Seçki Komissiyasının 
 

QƏRARI 
 

Azərbaycan Respublikası qanunvericiliyinin vaxtaşırı 
təkmilləşdirilməsindən və seçki (referendum) münasibətlərinin daha 
mükəmməl nizama salınması zərurətindən irəli gələn Azərbaycan 
Respublikası Seçki Məcəlləsinin tətbiqi və seçkilərin (referendumun) 
hazırlanıb keçirilməsi ilə əlaqədar Mərkəzi Seçki Komissiyası tərəfindən 
qəbul edilmiş bir sıra hüquqi aktların təkmilləşdirilməsinə ehtiyac 
yaranmışdır. 

 Ona görə də, qüvvədə olan Mərkəzi Seçki Komissiyasının 18 iyul 
2008-ci il tarixli 7/27-2 saylı Qərarı ilə təsdiq edilmiş “Azərbaycan 
Respublikasında keçirilən seçkilərdə (referendumda) namizədin, siyasi 
partiyaların, siyasi partiyalar bloklarının və referendum üzrə təşviqat 
qruplarının səlahiyyətli nümayəndələrinin statusu haqqında Təlimat”ın 
struktur elementləri “Normativ hüquqi aktlar haqqında” Azərbaycan 
Respublikasının 21 dekabr 2010-cu il tarixli Konstitusiya Qanununun 30-cu 
maddəsinə uyğunlaşdırılması məqsədi ilə ona müvafiq dəyişikliklər 
edilməlidir. 

Bundan başqa, Mərkəzi Seçki Komissiyası tərəfindən öz səlahiyyətləri 
daxilində həmin dəyişikliklərin rəsmi dərc edilməsi və qüvvəyə minməsi ilə 
bağlı qanunvericilikdə nəzərdə tutulmuş tədbirlərin görülməsi təmin 
olunmalıdır. 

Mərkəzi Seçki Komissiyası yuxarıda qeyd edilənləri əsas götürərək, 
“Normativ hüquqi aktlar haqqında” Azərbaycan Respublikasının 
Konstitusiya Qanununun 75.2-ci, 78.2-ci və 78.3-cü, Azərbaycan 
Respublikası Seçki Məcəlləsinin 19.4-cü, 19.14-cü, 28.2-ci və 28.4-cü 
maddələrinə uyğun olaraq qərara alır: 

1. Azərbaycan Respublikası Mərkəzi Seçki Komissiyasının  18 iyul 
2008-ci il tarixli, 7/27-2 saylı Qərarı ilə təsdiq edilmiş “Azərbaycan 
Respublikasında keçirilən seçkilərdə (referendumda) namizədin, siyasi 
partiyaların, siyasi partiyalar bloklarının və referendum üzrə təşviqat 
qruplarının səlahiyyətli nümayəndələrinin statusu haqqında Təlimat”a 
aşağıdakı dəyişikliklər edilsin: 

1.1. Preambulanın 2-ci abzası 1.1-ci bəndin 1-ci cümləsi hesab edilsin. 



1.2. 2-ci hissənin adındakı “hüquq və vəzifələri” sözləri “hüquqları və 
onlara qadağan edilən hərəkətlər” sözləri ilə əvəz edilsin.  

2. Mərkəzi Seçki Komissiyası öz səlahiyyətləri daxilində  bu Qərarın 
rəsmi dərc edilməsi və qüvvəyə minməsi ilə bağlı qanunvericilikdə nəzərdə 
tutulmuş tədbirlərin görülməsini təmin etsin. 

 

 
Sədr          Məzahir Pənahov 
 
 
Katib         Arifə Muxtarova 
 
Katib         Mikayıl Rəhimov  

 


